
   Çул юппине утса тухсассăн,

Тӳпе пек тарăн куçусем

Ман еннелле тинкерчĕç. Ассăн

Сывларăн: «Сывă пул», — тесен.



Çулсем чупаççĕ, илĕртеççĕ

Малтан мала чĕнсе пире.

Мана Пушкăртстанра кĕтеççĕ,

Сан çитмелле, ав, Çĕпĕре.



Эс курăнми те пултăн акă...

Халь эс манран инçе-инçе

Çулсем, мĕскершĕн уйăратăр

Çамрăксене пĕр-пĕринчен?



Савниçĕм, ан сывла тек ассăн,

Ан ӳпкеле тек çулсене.

Пĕрне-пĕри чунтан савсассăн

Кĕтсех тăр тĕл пулусене!

  